
Nuuk, 30. juli 2012

Inatsisartut  Suleriaasianni  §  37  naapertorlugu  imaattunik  Naalakkersuisunut  apeqqu-
teqarpunga.

Apeqqutit:

1. Alluitsup-Paani  atuarfiup  annertuumik  oqummik  eqqorneqarnerata  kingune-
risaanik, ukioq kingullerlu atuarfittut atorunnaarneqartoq Naalakkersuisut qanoq 
pilersaaruteqarfigaat?

2. Kommune  Kujalleq  suleqatigalugu  Naalakkersuisut  Alluitsup-Paani  atuarfiup 
nutaamik sanaartorfigineqarnissaa misissuiffiginiarnerpaat?

3. Atuartut  amerlassusaanut  naleqqunnerusumik  Alluitsup-Paani   atuarfimmik  sa-
naartornissamut  Naalakkersuisut  nutaamik  nalilersuisoqarnissaanik  pilersaarute-
qarnerlutik?

(Inatsisartuni ilaasortaq Debora Kleist, Inuit Ataqatigiit)

Tunngavilersuut:

Illoqarfinni  nunaqarfinnilu  atuarfiit  aserfallassimasut  assigalugit  aamma  Alluitsup-Paani 
atuarfik  aserfallasimasut ilagaat, ajuusaarnaqisumillu aserfallassimanerup saniatigut anner-
tuumik  oqoqarnini  pissutigalugu  ukioq  kingullerli  atuarfigineqarunnaarpoq.  Taamaasilluni 
nunaqarfimmi illut nutaanerusut atuartitsivittut atorneqartariaqarlutit. Tamannalu Kommu-
nemut aningaasatigut malunnaatilimmik kinguneqarnerlussimavoq.
Soqutiginartutut  isiginarpoq nunaqarfiup atuartuutaanut,  siunissamilu atuartuutigisassatut 
missingersuutit  tunngavigalugit  nutaamik  atuarfiliortoqarsinnaanissaa  inuiaqatigiinnut  aki-
kinnerusinnaanerluni.  Nunaqarfimmi  atuartut  amerlassusaat  tunngavigalugu  atuarfimmik 
sanaartortoqaqqunaqaaq nutaamik tulluusakkamik.  

